
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ 

   СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Во Република Македонија социјалната заштита како област е уредена со Законот за социјалната заштита (“Службен весник на Република Македонија” бр. (Службен весник на Република Македонија бр. 79/09, 36/11,  51/11, 166/12, 15/13 , 79/13, 164/2013,  187/2013, 38/2014,   44/2014  и 116/14)
Предложените измени и дополнувања на овој закон се во насока на подобрување на заштита во установите за институционална социјална заштита, во насока на подобрени услови за згрижување на корисниците.

Се врши зголемување на висината на социјалната парична помош и постојаната парична помош за 5%.

II. ЦЕЛИ, НАЧЕЛА И ОСНОВНИ РЕШЕНИЈА 

Предлогот на Законот за изменување и дополнување на Законот за социјалната заштита се заснова на истите начела согласно кои што е донесен Законот за социјалната заштита, кој што се заснова на уставната определба,  правото на социјална сигурност и социјално осигурување и начелата на хуманизам, социјална правда и солидарност.

Предложените измени и дополнувања на Законот за социјалната заштита ги содржи следниве решенија:
Се врши уредување на обезбедувањето на исхраната во установите за институционална социјална заштита

Се зголемува висината на социјалната парична помош и постојаната парична помош за 5%.

III.ОЦЕНКА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот за изменување и дополнување на Законот за социјалната заштита ќе предизвика фискални импликации врз Буџетот на Република Македонија  во однос на покачувањето на висината на  социјалната парична помош и постојаната парична помош за 5%  за месец јуни, 2015 година, во вкупен износ од 56.200.000.00 денари.
Со зголемувањето на висината на социјалната парична помош и постојаната парична помош за 5% ќе се подобри социјалната положба на околу 35.000 корисници на социјална парична помош и на околу 5.800 корисници на постојана парична помош.
IV.ПРОЦЕНКА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Потребните средства за исплата на зголемувањето на висината на социјалната парична помош и постојаната парична помош за 5% изнесуваат 56.200.000.00 денари и истите се предвидени во Буџетот на Република Македонија за 2015 година.
Предлог  на
Закон за изменување и дополнување на Законот за социјалната заштита

Член 1
Во Законот за социјалната заштита  („ Службен весник на Република  Македонија “ бр. 79/09, 36/11,  51/11, 166/12, 15/13 , 79/13, 164/2013,  187/2013, 38/2014,   44/2014  и 116/14 )  во член 115 по ставот  1 се додаваат два нови става 2 и 3 кои гласат:
„ Установата од став 1 на овој член е должна да обезбеди правилна исхрана на корисниците, во согласност со нормативите за целодневна исхрана на корисниците за задоволување на дневните потреби од енергетски, хранливи и заштитни материи и  сезонска листа на јадење, изготвени  од Министерството за труд и социјална политика, четири пати годишно, пред почетокот на секоја сезона.


Министерството за труд и социјална политика ќе врши контрола на квалитетот на исхраната согласно нормативите и сезонската листа, а за секое отстапување или непочитување во однос на исхрана во установата,   ќе укаже на неправилностите и ќе даде препорака за надминување на констатираната состојба во определен рок.  Ако  установата не постапи во даденото укажување,  ќе се спроведе инспекциски надзор, согласно одредбите од овој закон. “
                                                                                  Член 2
Одредбите од член 47 став 3 и член 61 став 2 од овој закон не се применуваат во период од 1 јануари до 31 декември 2015 година.

Во 2015 година висината на социјалната парична помош утврдена во член 47 став 1 од овој закон и висината на постојаната парична помош утврдена во член 61 став 1 алинеја 1 од овој закон се зголемува за 5%, сметано од исплатата во месец јули 2015 година.

Член 3

Овој закон влегува во сила осмиот ден од денот на објавувањето во ”Службен весник на Република Македонија“.
ОБРАЗЛОЖЕНИЕ

ПРЕДЛОГОТ НА ЗАКОНОТ ЗА ИЗМЕНУВАЊЕ И ДОПОЛНУВАЊЕ 
НА ЗАКОНОТ ЗА СОЦИЈАЛНАТА ЗАШТИТА
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОНОТ:
Со член 1  се допрецизира начинот на обезбедување на исхраната за корисниците во установите за институционална социјална заштита.
Со член 2  се врши зголемување на висината на социјалната парична помош и постојаната парична помош за 5%, со цел за подобрување на материјалната состојба на овие корисници.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите од овој закон се меѓусебно поврзани и истите се однесуваат на иста правна работа.

III. ПОСЛЕДИЦИ КОИ ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените измени и дополнувања ќе се подобри социјалната сигурност на корисниците на социјална парична помош и постојана парична помош, 

ТЕКСТ НА ОДРЕДБИТЕ ОД ЗАКОНОТ ЗА СОЦИЈАЛНАТА ЗАШТИТА КОИ СЕ МЕНУВААТ

Член 115


Институционалната заштита ја вршат: 

а) установа за сместување на доенчиња и мали деца без родители и без родителска грижа до три годишна возраст; 

б) установа за сместување на деца без родители и без родителска грижа над тригодишна возраст и на младинци; 

в) установа за сместување на деца и младинци со воспитно-социјални проблеми; 

г) установа за сместување на деца и младинци со нарушено поведение; 

д) установа за сместување на деца и младинци со умерени и тешки пречки во менталниот развој; 

ѓ) установа за сместување на деца и младинци со пречки во телесниот развој; 

е) установа за сместување на стари лица; 

ж) установа за сместување на возрасни лица со телесна попреченост; 

з) установа за сместување на лица со пречки во менталниот развој и 

ѕ) установа за сместување на лица баратели на право на азил. 

